
B'd. 90. Ntefndarálit

í málinu: Frumvarp til laga um varadómara i hinum konunglega islenska lands- 
yfinjetti.

Nefnd sú, er háttv. neðri deild Alþingis kaus til þess að athuga mál þetta, 
leyfir sjer hjer með að láta uppi það álit sitt, er nú skal greina :

Það sjest á 44. gr. stjórnarskrárinnar 5. jan. 1874, að stjórnarskrárgjafinn 
vill, að dómendur sjeu sem allra óháðastir umboðsvaldinu. í grein þessari er 
svo fyrir mælt, að þeim dómendum, sem hafi ekki að auki (o: að auki við dóm- 
störfin) umboðsstörf á hendi, — en þetta á, samkvæmt núverandi skipulagi, að 
eins við yfirdómarana — verði eigi vikið úr embætti án dóms, nje fluttir í annað 
embætti, nema þegar svo stendur á, að verið sje að koma nýrri skipun á dóm- 
stólana.

Til þess enn fremur að tryggja það eflir föngum, að í landsyfirrjettinn sjeu 
skipaðir sem hæfastir menn, er svo fyrir mælt i tilsk. 26. jan. 1821, 16. gr., að 



enginn verði skipaður dómari i yfirrjettinum, nema hann hafi tekið fullkomið 
embættispróf i lögfræði með fyrstu einkunn.

Löggjafinn hefir því haft aðallega tvent fyrir augum i ákvæðum sinum 
um landsyfirdóminn:

1) Að dómendur þar væru sem óháðastir umboðsvaldinu, og
2) Að sem best væri til dómsins vandað.
Hvorttveggja þetta skiftir enn meira máli, þegar um yfirdóminn íslenska 

er að ræða, en um yfirdómana í Danmörku. Eins og kunnugt er, er bæði mik- 
ill kostnaður og mikil tímatöf samfara málskotum hjeðan af landi til hæstarjettar 
Dana. En af þessu er sú óhjákvæmilega afleiðing, að vorum málum verður 
þangað sjaldan skotið. Landsyfirrjetturinn er því í framkvæmdinni lang-oftast 
æðsti dómstóll landsins. En af þvi leiðir aftur, að til hans ber að vanda sem 
best i hvivetna.

Þegar sæti losnar nú í yfirdómi, hvort sem er i einstöku máli, t. d. sakir 
vanhæfis dómara, eða af öðrum ástæðum, setur landsstjórnin einhvern, sem hún 
getur til þess fengið, enda er þá eigi fylgt kröfunni um, að dómandi hafi fengið 
lofseinkunn við embættispróf sitt. Og vitanlega getur hverri stjórn missýnst mjög 
í því vali sínu.

Svo er á það að lita, að landsstjórnin getur verið sjálf við mál riðin, þar 
sem setja þarf dómara. Og er þá eigi sem viðkunnanlegast, að hún sje bæði 
málsaðili og setji dómendur sjerstaklega til þess að dæma það mál. Ef slikt mál 
væri kappsmál og æsinga — og það getur jafnan borið við — er ineira að segja 
hætt við því, að val á dómara verði eigi óhlutdrægt, enda þótt hlutdrægnin þurfi 
auðvitað eigi að vera visvitandi. Enn fremur er það stundum vanda og erfiðleik- 
um bundið, að fá menn til þess að setjast i dóminn i einstökum málum.

Frv. það, sem hjer liggur fyrir, er fram borið í þvi skyni, að ráða bót á 
ofannefndum annmörkum, og er gerð með því tilraun til þess, að fullnægja betur 
áðurnefndum kröfum löggjafans um sjálfstæði og þekkingu þeirra, sem í yfirdómi 
sitja og settir eru til bráðabirgða eða til dómsuppsögu í einstökum málum. Það 
verður að gera ráð fyrir því, að lagakennarar Háskólans sjeu manna færastir um 
það lagaþekkingar sinnar vegna, að sitja í yfirdómi, þegar þar þarf mann til 
bráðabirgða, af þvi að hinir reglulegu dómendur mega eigi skipa sæti sín. í 
annan stað er það einnig svo, að kennarar við Háskóla munu hvarvetna nú orðið 
vera i raun rjettri allra embættismanna óháðastir, enda hafa Háskólar viðast all- 
rifiega sjálfstjórn, og skoðana- og kenningafrelsi í fullum mæli. Og svo er það 
einnig um Háskóla vorn. Fyrir því mun eigi auðið — auk yfirdómaranna — að 
fá hjer á landi nokkra embættismenn, er svo óháðir sjeu æðsta umboðsvaldinu 
sem háskólakennarana.

Enn má benda á það, að það ætti að vera yfirdóminum fremur vegsauki 
en hitt, að háskólakennararnir i lögfræði taki þar lögskipað sæti, ef með þarf. 
Svo er og litið á það í öðrum löndum. í hæstarjetti Dana eru t. d. varadómar- 
ar (extraordinære Assesorer) flestir teknir meðal kennara í lögum við Kaupmanna- 
hafnarháskóla. Og sama regla gildir í Noregi. Þar sitja ýmsir af háskólakenn- 
urum í hæstarjetti sem varadómarar, og taka þar alloft þátt í meðferð mála og 
dómsuppsögu. Háskóli vor er að vísu ungur enn þá, og hefir eðlilega eigi mikið 
afrekað. En þó má vænta þess, að hann vinni nokkuð i þágu islenskra lagavís-



inda. Og ætti þá að verða fremur vegur og vinningur fyrir landsyfirdóminn, að 
lagakennararnir tækju þar sæti, þegar með þyrfti.

Nefndin ræður þvi háttv. deild til þess að samþykkja frv. með eftir- 
farandi

BREYTINGARTILLÖGU:

Við 4. gr. Setningin í 2. málsgr.: »Þá er varadómari gegnir .... greiðir yfir- 
dómari þóknunina« orðist svo:
Þá er varadómari gegnir störfum yfirdómara, án þess að hann sje 
forfallaður eða hafi orðið að víkja úr dómi, greiðir yfirdómari þóknunina.

Alþingi 13. júlí 1914.

